
ن������وژدار محەمەد تاه������ر یەكێكە لە هونەرمەن������دە لاو و س������ەركەوتووەكانی دەڤەری دهۆك و بەو هونەرە رەس������ەن و 
پێش������كەوتووخوازەی كە پێشكەش������ی دەكات خزمەتێكی دیاری ب������ە هونەری كوردی گەیاندووە ل������ە هەمان كاتتدا 
توانیویەتی جەماوەرێكی زۆر بۆ خۆی پەیدا بكات، بەم دواییەش گۆرانییەكی هونەرمەندی مەزن )حەسەن زیرەك(
ی بەش������ێوازێكی نوێ و مۆدێرن دابەش و پێش������كەش كردەوە كە بە یەكێك لە گۆرانییە سەركەوتووەكانی دادەنرێت، 

نوژدار لە پێوەندییەكدا بەم شێوەیە وەڵامی پرسیارەكانی گۆڤاری گوڵانی دایەوە.

سیاسەتی چۆنایەتی پەیڕەو دەكەم نەك چەندایەتی، 
هونەرمەند لە س������اڵێكدا كلیپێكی هەبێت باشترە لە 
سیدییەكی بێسەرووبەر و سەنگێكی ئەوتۆی نەبێت 
شایەنی باس������كردن بێت، ئەو كەسە هونەرمەندە كە 
ش������تێك پێش������كەش بە خەڵك بكات كە تێنوویەتی 

بشكێنێت نەك ساڵانە بەرهەمێك بڵاو بكاتەوە.
* ئەم شێوازە بۆ هەموو هونەرمەندان وایە؟

- نەخێ������ر هەر هونەرمەندێك بەش������ێوەیەكی تایبەت 
بیر دەكاتەوە، هەیە دەیەوێ تەنیا لەس������ەر شاش������ە 
دەركەوێـت و شاش������ە پڕ بكاتەوە، م������ن حەز دەكەم 
هەر كارێك پیش������كەش بكەم جیاواز بێت، با ساڵانە 
تەنیا یەك گۆرانیشم هەبێت، بەڵام دەنگ و سەدای 
ئەو گۆرانییە س������اڵێك ب������ەردەوام بێت، نەك 12-10 
گۆرانی پێشكەش بكەم و تەمەنیان مانگێك بێت و 
خۆتان دەزانن ئێستا خەڵك هەموو شتێكی پێ قبوڵ 

نییە و كاری باش و خراپ جیا دەكاتەوە.
* س������ەرەڕای بوون������ی موزیكژەن و دابەش������كاری 
بە توان������ا، ب������ەڵام وەك تێبینی دەك������رێ زۆربەی 
هونەرمەندان������ی دەڤەری بادینان پش������ت بە خۆیان 
دەبەس������تن لە ئاوازەكانیان، ه������ۆكاری ئەمە بۆچی 

دەگەڕێتەوە؟
- لێ������رە دەمەوێ باس������ی ئەلبوومەكەی خۆم بكەم 
كە گش������ت ئاوازەكانی خۆم������ە، زۆر جاری تریش 
ئەم قس������ەیەم ك������ردووە )ئەگەر م������رۆڤ بۆ خۆی 
بەرگدروو بێت، دەزانێ������ت چ جلوبەرگێك بۆ خۆی 
بدوورێ������ت( ئاوازدانانیش ب������ۆ هونەرمەند بە هەمان 
ش������ێوەیە، لە دهۆك ئاوازدان������ەری زۆر بە توانامان 
هەیە لەگەڵ رێزم بۆیان، ب������ەڵام ئاوازی هیچیانم 

بەكار نەهێنا، چونكە دەزانم مەودای دەنگم چەندە 
و ل������ە چ مەقامێكدا س������ەركەوتوو دەب������م و دەزانم 
ئەوەی مەبەس������تمە بیگەیەنم بەچ رێگە و شێوازێك 
دەیگەیەن������م، پێویس������تە ئاوازدانەر ش������ارەزا بێت لە 
مەقامات و زانستی مۆسیقا، زۆر جار حەزم كردووە 
ئاوازی كەس������انی تر بەكاربهێنم، بەڵام ئەو ئاوازەم 
نەدۆزیوەتەوە كە لەگەڵمدا بگونجێت، ئەگەر شتێكم 
دۆزییەوە گونجاو بێت، ئەوكات ئاس������اییە بەكاری 

دەهێنم، وەك چۆن من ئاوازم بۆ زۆر كەس داناوە.
* بە ئەكادیمی بوونی مۆس������یقا ل������ەم بوارەدا چ 

رۆڵێكی هەیە؟
- بێگوم������ان رۆڵی هەیە، س������ەبارەت بە ئەكادیمی 
بوونی مۆس������یقا لە شاری دهۆك دەتوانم بڵێم دوای 
دامەزراندنی پەیمانگای هونەرە جوانەكان گۆرانی و 
مۆسیقا لەم شارە پێشكەوتنێكی بەرچاوی بەخۆیەوە 
بینی������وە و كادرێكی زۆری هون������ەری پێگەیاندووە، 
زۆر هونەرمەندی������ش لەو پەیمانگای������ە دەركەوتوون 
ناوبانگی������ان دەركردووە، هەروەها ئێس������تا لە هەموو 
بوارەكان������ی ژیاندا خەڵك رووەو ئەكادیمیەت هەنگاو 
دەنێ������ت بەجۆرێك خەڵك پێیوایە هیچ ش������تێك بەبێ 
زانست كامڵ نییە، بۆ نموونە كەسێك خوا بەهرەی 
دەنگخۆش������ی پێداوە ئەگەر بەش������ێوەیەكی زانستی 
ئەو بەهرەیە بەكار نەهێنێت، هەرچەند پێش������بكەوێت 
ناتوانێ سوودی لێ وەربگرێت و دووبارە دەگەڕێتەوە 
خاڵی یەكەم، بەڵام ئەگەر بەش������ێوەیەكی ئەكادیمی 
بێتە نێو بوارەكە ئەوا قۆناغ بە قۆناغ پێش دەكەوێت 
تا دەگاتە لوتكە، بۆیە هونەر ئەگەر بەش������ێوەیەكی 
ئەكادیم������ی بێت، ئەوا تەمەنی ئ������ەو هونەرە درێژتر 

* با لە گۆرانی )ئەمان دكتۆر(ەوە دەست پێبكەین، 
هەڵبژاردنی ئەم گۆرانییە چۆن بوو؟

- ئەوەی راس������تی بێت بە رێكەوت بوو، شەوێكیان 
هۆزانڤ������ان ه������ەوار بەدرخان ئاكرەی������ی میوانم بوو، 
لەخۆیەوە ئەو گۆرانییەی دەوت كە گوێم لێبوو زۆر 
بە دڵم بوو و وتم: دووب������ارە بیڵێ ئەوە بوو چەندین 
جار پێ������م دووبارە كردەوە، لەكۆتایی������دا پێم وت ئەو 
گۆرانییەم بۆ بێنە كاری لەسەر دەكەم، چونكە زۆر 
خۆشە دوای ماوەیەك كارمان لەسەر كرد، كۆپلەی 
س������ێیەمی گۆرانییەك������ەش هەوار خ������ۆی زیادی 
كردووە و هونەرمەندی نەمر حەس������ەن زیرەك تەنیا 
دوو كۆپلەی وتووە دواتریش لە ش������اری ئیستانبول 

تۆمارمان كرد.
* پێش������تر نیازی ئەوەت هەبوو بە زاراوەی سۆرانی 

گۆرانییەك بڵێی؟
- ن������ەك تەنیا نیازم بوو، بەڵك������و زۆریش بە دوای 
گۆرانییەك������ی فۆلكلۆریدا دەگ������ەڕام بۆ ئەوەی بە 
جۆرێك پێشكەش������ی بكەم كە رەسەنایەتی خۆی لە 
دەست نەدات و سوپاس بۆ خوا سەركەوتوو بووم، جگە 
لەم گۆرانییە گۆرانی )چاوكاڵ(یشم لەم بەرهەمە 

نوێیەدا هەیە كە تێكستی هەوار بەدرخانە.
* بۆچی ساڵانە بەرهەمی نوێت نییە؟

- لەوانەیە حەزم كرد بێت بەر لە ئێس������تا گۆرانییەك 
یان بەرهەمێ������ك دابەزێنم، بەڵام لە بەرهەمەوە دوور 
بووە، چونكە بەرهەمێكی هونەری بیركردنەوەیەكی 
زۆری دەوێ ل������ە هەم������ان كات������دا هەڵبژاردنی بۆ 
نموون������ە )10( گۆرانی س������ەركەوتوو زۆر زەحمەتە 
بتوانی خەڵك رازی بكەی، هەروەها من هەمیش������ە 

نوژدار :

ی ئەمان 
نی گۆران

هەڵبژارد

بە رێكەوت بوو
دكتۆر 

دەبێت، بەپێچەوانەوە هەر گۆرانییەك بێ زانس������ت 
بێت بێ بناغەیەكی پتەوە و تەمەنی كورت دەبێت، 
لێ������رەوە دەتوانم بڵێم پێش������كەوتنی هونەر لە دەڤەری 
بادینان هۆكارەكەی بۆ ئەوە دەگەڕێتەوە كە هەندێك 

لە لاوەكانمان گرنگی بەو بوارە دەدەن.
 * لە كۆتایی نەوەدەكانی سەدەی رابردوو نەوەیەكی 
هونەرمەندان لە دەڤەری بادینان لە دایكبوون ئەگەر 
بۆشاییەكی هونەری هەبووبێت پڕیان كردەوە، پێتوایە 
نەوەی داهاتووی هونەرمەندان دەتوانن ئەو بۆشاییەی 

كە دروست دەبێت وەك پێویست پڕ بكەنەوە؟
- وەك چ������ۆن ئێم������ە پەیام������ی هونەریم������ان ل������ە 
هونەرمەدانی پێ������ش خۆمان بە ئەمانەتەوە وەرگرت 
و گەیان������د، هیوادارم ن������ەوەی دوای ئێمەش دێن بە 
هەمان ش������ێوە ئەو ئەركە ب������ە ئەمانەتەوە وەربگرن و 
ئ������ەم پەیامە بە پیرۆزی بە خەڵكی بگەیەنن، بەڵام 
ناتوانم پێشبینی ئەوە بكەم كە پەیامەكە وەك خۆی 
دەگات، چونكە ژیان هەمیش������ە لە وەرچەرخاندایە 
و لەوانەیە هەندێكیان بێنە پێش������ەوە باش������تر لە ئێمە 

پەیامەكە بگەیەنن.
*لە زۆربەی وڵاتان فیس������تیڤاڵی هونەری ئەنجام 
دەدرێ������ت، ئەنجامدانی ئەم جۆرە فیس������تیڤاڵانە لە 

كوردستان تا چەند گرنگە؟
- بێگومان سازدانی فیستیڤاڵی هونەری زۆر گرنگە 
بۆ ئەوەی بتوانین هونەری خۆمان نیش������انی جیهان 
بدەین، بەڵام بەداخەوە ئێمە هۆكارەكانی ئەنجامدانی 
فیستیڤاڵمان نییە، بۆ نموونە ئێمە لە شاری دهۆك 
هۆڵێكمان نییە ش������وێنی دە هەزار كەس������ی هەبێت 
بۆ سازكردنی فیس������تیڤاڵی هونەری، بۆیە بەر لە 
سازدانی فیستیڤاڵ پێویستە هۆكارە پێویستەكانمان 
هەبێت، بەشێوەیەكی گشتی سازكردنی فیستیڤاڵ 

زۆر گرنگە.
*لە زۆربەی وڵاتان هون������ەر بووەتە بازرگانی، 

ئایا ئێم������ە لە كوردس������تان هەنگاوی لەو 
جۆرەمان بڕیوە ك������ە هونەرمەند بتوانێت 
ب������ە هونەرەكەی بژێ������وی ژیانی پەیدا 

بكات؟
- دەتوانم بڵێم هەنگاوی لەو جۆرە نراوە 
پەیداكردنی  ه������ۆكاری  ببێتە  كە هونەر 

بژێ������وی ژیان������ی هونەرمەن������د، ب������ەڵام 
نەگەیشتۆتە ئەو ئاستەی هونەر هونەرمەند 

بەخێو بكات، وات������ە دەبێتە هۆی بەڕێوەبردنی 
هەندێك لە كارەكانی.

*هەندێك كەس پێیانوایە ناكرێ هونەرمەند لە هەر 
شوێن و كاتێك گۆرانی بڵێت وەك ئاهەنگی تایبەت، 

رای تۆ سەبارەت بەمە چییە؟
- منی������ش لەگەڵ ئەو رایەم ك������ە نابێ هونەرمەند 
لە هەموو ش������وێنێك گۆرانی بڵ������ێ، چونكە هەر 
هونەرمەندێك شوێن و س������ەنگی خۆی هەیە، رێزم 
هەیە بۆ ئەو هونەرمەندانەی لە زەماوەندەكان گۆرانی 
دەڵێن، چونكە ئەم دیاردەیە لە هەموو شوێنێك هەیە، 
هەروەها هونەرمەند هەن كە سیدی بڵاو دەكەنەوە 

دەڵێن  ئەكادیم������ی گۆرانی  بەش������ێوەیەكی  و 
بەجۆرێك كە مرۆڤ ش������انازییان پێوە دەكات 

و دەتوانێت بە خەڵكێكی بناسێنێت و پێیان بڵێت كە 
ئەمەش هونەری ئێمەیە لەبەر ئەوەی بەشی زۆریان 
لەس������ەر بنەمایەكی زانستی كاری هونەری دەكەن، 
چونكە مۆسیقا زمانە و هونەرمەندی میللی رەنگە 
بە ش������ێوەیەكی زانس������تی نەزانێت مۆسیقا چییە و 
ئەوەی گرنگە بەلای������ەوە تەنیا وتنی گۆرانییەكەیە 
و ئەگەر كەس������ێك لە دەرەوە بێ������ت، لەبەر ئەوەی لە 
زمانی مۆس������یقا و نۆتە ش������ارەزایی نییە نازانێت 

دەرب������ارەی زانس������تی مۆس������یقا 
لەگەڵدا  گفتوگ������ۆی 

س������ەبارەت  بكات، 
بە وتنی گۆرانی 
شوێنێك  هەر  لە 
ئ������ەم  پێویس������تە 
دیاردەیەش هەبێت، 

چونكە هەر شوێنێك 
خۆی  هونەرمەن������دی 

هونەرمەن������دی  دەوێ، 
میللی، زەماوەند، كۆنسێرت 

كەس������انێكی  هەروەها  هەی������ە، 
ن������ا هونەرمەندی������ش هەن كە 

تەنی������ا گۆرانی دەڵێن، لە 
كەسانی  كاتدا  هەمان 

هونەرمەن������د ه������ەن 
راس������تی  بە  كە 

هونەرمەندن.

* كەواتە پێویس������تە هەر هونەرمەندێك س������ەنگ و 
پێگەی خۆی بزانێت؟

- بەڵێ ئەمە راس������تە هەرچەندە لەوانەیە ئەو كەسە 
چەند بوارێك تاقی بكاتەوە، و لە كۆتاییدا دەزانێت 
س������ەنگی خۆی چەندە و ئیعتیرافیش بەمە دەكات 
و دەزانێت لە چ جۆر و س������تایلێكی گۆرانی وتندا 

سەركەوتووە لەسەری بڕوات.
* ئێستا چی نوێت هەیە؟

-ئێستا لە قۆناغی كۆكردنەوە و هەڵبژاردنی چەند 
تێكس������تێكم كە نزیكەی 10 تێكس������ت دەبێت و بە 
هیچ ش������ێوەیەك ئاوازم بۆی������ان دانەناوە، چونكە 
هەڵبژاردنی گۆرانییەكە خۆی كارێكی ئاسان 
نییە و تا ئێس������تا نزیك������ەی پێنج گۆرانیم 
هەڵب������ژاردووە و بە نی������ازم لە بەرهەمی 
داهاتووش������دا گۆرانی بەش������ێوەزاری 

سۆرانی بڵێم.

زانكۆی هارڤاردی ئەمەریكی رێز لە بەهمەن قوبادی دەگرێت
زانكۆی هارڤارد لە بۆس������تۆنی ئەمەریكا بە نمایش������ی 5 
فیلمی س������ینەمایی لە بەهمەن قوب������ادی، لە بەرنامەیەكی 

بیرئانیندا رێزی تایبەت لەم سینەماكارە كوردە دەگرێت.
رێكخراوەی »ئەرشیفی فیلمی هاروارد« سەر بە زانكۆی 
هارڤارد لە شاری بۆستۆن پێتەختی ویلایەتی ماساچۆسێتی 
ئەمەریكا، بە نمایش������ی 5 فیلمی س������ینەمایی لە بەهمەن 
قوبادی لە بەرنامەیەكی بیرئانیندا رێز لەم سینەماكارە كورد 

دەگرێت.
لەم بیرئانینەدا كە لە لایەن رێكخراوەی »ئەرشیفی فیلمی 
هاروارد« Harward Film Archive لە زانكۆی 
هارڤارد بەڕێوەدەچێت، فیلمی سینەمایی »گۆرانییەكانی 
وڵات������ی دایكم« و فیلمی س������ینەمایی »كیس������ەڵەكانیش 

دەفڕن« لە رۆژی 15ی ئەپریل، فیلمی »كەس لە پش������یلە 
ئێرانییەكان خەبەری نییە« لە رۆژی 16ی ئەپریل، فیلمی 
سینەمایی »كاتێك بۆ مەستی ئەسپەكان« لە رۆژی 17ی 
ئەپریل و هەروەها فیلمی س������ینەمایی »نیوە مانگ« لە 

رۆژی 18ی ئەپریل نمایش دەكرێت.
»ئەرش������یفی فیلمی ه������اروارد« HFA كۆمەڵەیەكە كە 
هەوڵدەدات، بە بانگهێش������تكردن لە س������ینەماكارە گەورەكان 
لە سەرتاس������ەری دنیا و بەڕێوەبردنی دانیشتنی و ئاخاوتن 
سەبارەت بە بەرهەمی ئەم سینەماكارانە، دانووستان لە نێوان 
ئەوان و قوتابیان، مامۆستایانی زانكۆ و فێرخوازانی هونەر 
پێكبێنێ������ت و هەروەها رێزیان لێبگرێت، بەهمەن قوبادیش لە 

رێوڕەسمی رێزلێنانەی زانكۆی هارڤارددا ئامادەدەبێت.

ئەستێرەی هۆلیۆد ئان هاساوای رایگەیاند بیر لەوە ناكاتەوە جارێكی تر 
بەشداری لە پێشكەشكردنی ئاهەنگی ئۆسكار بكاتەوە.

هاساوای ئاماژەی بەو كاردانەوانە كرد كە لە دوای ئاهەنگەكە دەربارەی 
هەبوون و وایان لێكرد هەس������ت بە بێزاری بكات، هەرچەندە بە قس������ەی 
خۆی پێشكەش������كردنی ئاهەنگەكە شان بە شانی ئەستێرەی سینەمایی 
جیمس فرانكۆ تاموچێژێكی تایبەتی هەبوو، بەڵام رەخنەگران زۆر توند 
بوون بەرامبەری و پێیانوابوو ئێمە خراپترین ئاهەنگی ئۆس������كارمان لە 
مێژوودا پێشكشە كرد، لەلایەكی تر كاردانەوەی هەندێك لە لایەنگرانی 
هاس������اوای وایكرد هەندێك هێور ببێتەوە و ل������ەڕووی دەروونییەوە ئارام 
ببێت������ەوە و لەم بارەیەوە وتی: هەندێك كەس هەبوون هانیان داین و پێیان 
راگەیاندین كە پێشكەش������كردنی ئاهەنگەكە زۆر باش بوو، بۆیە منیش 

لێرەوە سوپاسیان دەكەم.

خانمە ئەكتەری میس������ری ش������یریهان ئەو هەواڵانەی رەت كردەوە 
گوای������ە بە نیازە چیرۆكی ژیانی خۆی بە بڕی یەك ملیۆن دۆلار 

بفرۆشێت.
لەم بارەیەوە شیریهان بە ماڵپەری) mbc.net(ی راگەیاند كەوا 
چیرۆكی ژیانی خۆی بە بڕی یەك ملیۆن دۆلار نەفرۆش������تووە بۆ 
ئەوەی بكرێتە زنجیرەیەكی تەلەفزیۆنی، چونكە تەنیا خۆی خاوەنی 
ئەم چیرۆكە و رازیش������ە بەوەی خوای گەورە بۆی داناوە، سەبارەت 
بە بەشداریكردنی خۆی و )لوئلوئە(ی كچی لە خۆنیشاندانەكانی 
میس������ریش وتی: نامەوێ زۆر باسی ئەم مەسەلەیە بكەم، چونكە 
تەنیا من و كچەكەم لەوێ نەبووین، بەڵكو بە سەدان دایك و كچی 

تر بەشدار بوون لەم رووداوە مێژووییە.

ئان: تۆبە جارێكی تر ئۆسكار 
پێشكەش بكەم

شیریهان خۆی بە یە ملیۆن دۆلار 
نافرۆشێت

كچە ئەكتەری توركی )جانسۆ دیریە( كە رۆڵی )عایشە( دەبینێت 
لە زنجیرەی توركی )ئیزەل( رەتیكردەوە كە پێوەندی خۆشەویستی 
لەگ������ەڵ )كینان ئەمر ئەزلی(ی پاڵەوانی زنجیرەكە هەبێت و 

وتی: ئەو تەنیا هاوڕێیەكی منە و هیچی تر.
بەڵام جانس������ۆ ل������ە دیمانەیەكدا نەیش������اردەوە كە بە دوای 
هاوسەرێكدا دەگەڕێت كە لێكگەیشتن لەنێونیاندا هەبێت، 
لە درێژەی قس������ەكانیدا جانس������ۆ دەڵێ: من ئێستا هیچ 
پێوەندییەكی خۆشەویس������تیم نییە و پێش������تریش شووم 
نەكردووە و پێموایە خۆشەویس������تی سەرەڕای ئەوەی 
كامەرانی بە مرۆڤ دەبەخشێت، بەڵام دوور نییە 
هەر خۆشەویس������تیش ببێتە هۆی نەهامەتی و 
بێزاری، بۆی������ە من دەمەوێ لە پێوەندییەكی 
خۆشەویستی راس������تەقینەدا بژیم، چونكە 
ئێمەی ئەكتەر لە زۆربەی كارەكانماندا 
رۆڵی خۆشەویستی بەرجەستە دەكەین 
و زۆر جاریش هیوای ئەوە بۆ خۆمان 
دەخوازین ئەو هەس������تەی بۆ كەسی 
بەرامبەرم������ان دەری دەبڕین ببێتە 
شتێكی راستەقینە نەك تەنیا لە 

كارە هونەرییەكاندا.
)كینان(ی������ش  دەرب������ارەی 
وتی: كین������ان گەنجێكی 
ق������ۆزە و وەك هاوڕێیەك 
ن������ەك  خۆش������مدەوێت 
زیات������ر و پێموایە ئەو 
ی  ن������ە ا ند گە پا و پڕ
ك������ە ك������راون تەنیا 
ب������ە  پێوەندیی������ان 
ە  و ك������ە ە نجیر ز

هەیە.

عایشە 
بە دوای 

هاوسەرێكدا 
دەگەڕێت

ئەنجلینا كتوپڕانە سەردانی پەنابەرە لیبییەكانی كرد
بە ش������ێوەیەكی كتوپڕ و بێ ئاگادار كردن������ەوە، ئەنجلینا جولیی 
ئەستێرەی س������ینەمایی و باڵیۆزی نیاز پاكی كۆمسیۆنی باڵای 
كاروب������اری پەنابەران س������ەردانی خێوەنگایەكی ئاوارەكانی س������ەر 

سنووری نێوان لیبیا و تونسی كرد.
هەر بە گەیشتنی ئەنجلینا كە لەلایەن پۆلیسی تونسییەوە پاسەوانی 
دەكرا، پەنابەران كە لە رەگەزە جیاوازەكان بوون بەخێرهاتن و سوپاسی 
ئەنجلینایان كرد بۆ ئەو س������ەردانە، لەم سەردانەیدا ئەنجلینا لەگەڵ 
سەرپەرشتیارانی خیوەتگای شووشە باسی لە بارودۆخی پەنابەران 
كرد و هیوای خواس������ت لە زووترین كاتدا ئەم كێشەیە كۆتایی پێ 

بێت و مەترسی لەسەر ژیانی پەنابەران نەمێنێت.

هەڵسەنگاندنی گوڵان
 بۆ كارە هونەرییەكانی 

لەیلا فەریقی
چاوەڕوانی خوێندنی دەنگێكی ئۆپێرالیمان لێدەكرد

هونەرمەند فەرهەنگ غەفور سەبارەت بە كارەكانی هونەرمەند لەیلافەریقی وتی: 
)لەیلا فەریقی( كە دەتوانم بڵێم ئەو خاتوونە توانیویەتی لە ئەزموونی رەس������ەنایەتی 
دەربچێ و هەڵگری پەیامەكانی )مریەم خان( و )ئایشەش������ان( و )نەسرین شێروان( 
ب������ێ، هەروەها لە دەریا پان و بەرینەكەی )رەزازی(دا مەلە بكات و وەك ژنە لاوێك 
هەوڵبدات جوانیەكانی قورگی ئافرەتی كورد بە مرۆڤایەتی بناس������ێنێ، دەتوانم بڵێم 
)فەریقی( سەرەتایەكی جوان و پڕ میهرەبانی بوو، هەروەها زەنگێكی رووناك بوو بۆ 
ئافرەتی كورد كە قۆڵ و قامكەكانی خۆیان هەڵماڵن لە كۆت و كایەی كۆمەڵگەی 
داخ������راودا بێنە مەیدانی هونەر و گۆرانی، هەروەها داكۆكیكارێكی بەهێز بن لە 
رۆڵ و بزاڤی ژنانی كورد، هەر لەو مینبەرەوەش توانی بەردەوامی بە كارەكانی 
خۆی بدات، حزوری خۆی هەبێ لە زۆرێك لە كۆنسێرت و ئاهەنگ و كلیپ 
و گۆرانی دەنگ و رەنگ، ئەویش لە چینە دەنگیەكانی ئافرەتان )ئالقو( كە 
چینە دەنگێكی ئافرەتانە و هەندێ جارانیش لە چینە دەنگیەكانی )پیاوان( 
یش بە لاس������ایی كرنەوەی هونەرمەندی گەورەی كورد )تاهیر تۆفیق( بێتە 
مەیدان، ئەوەش������یان رەنگە زیاتر ئەو س������ەروەریە بۆ خانەوادەی )رەزازی( 
دەگەڕێتەوە كە هەڵقولاوی باخچەكانی )مش������كۆ و سێوە و سەید عەلی 
ئەس������غەری كوردستانی(یە، توانی بە شێوازێكی جوان كارە هونەریەكان 
ئەدا و بەرجەستە بكات، بە تایبەتی ئەگەر هەڵەم نەكردبێ یەكەمین 
كەس بوو بەم س������تایلە جوانە لە كوردس������تانی عێراق، كە مەقامی 
كوردی بە دەنگی ئافرەتان بڵێتەوە، ئەویش یەكێك لە ش������اكارەكانی 
)قەلبی منی( تایەر تۆفیقی نەمر بوو، ئەگەر چی ئەفس������وس 
ئەو دەنگە نەیتوانی وەك دەنگێكی ئۆپێرالی زانس������تی گەشەی 
پێبكات، بەڵام وەك ناوێك لە ناوەكانی ئافرەتان مانەوەی هەبوو، 
من س������ەیرم بەوە دێت دەنگێكی وەك فەریقی وەك خەرمانێكی 
لەبن نەهاتووی كەش������كۆڵی گۆران������ی و موزیكی كوردی، 
بۆچ������ی دەبێ بەرەو كزی و كوژان������ەوە بچێ؟ چونكە من 
پێموای������ە ئەو هەلەی كە ب������ۆ )لەیلا فەریقی( هاتە پێش، 
رەنگە بۆ دەنگبێژێكی تری ئافرەتی كورد نەهاتبێتە پێش 
ب������ەوەی كە لەیلا خان لە دەرەوەی وڵات بوو چاوەڕوانی 
خوێندن������ی دەنگێك������ی ئۆپێرالیمان لێدەك������رد، خۆزیا 
ئێستاش لەیلا خان بتوانی ئەو خەونەمان بێنێتە دی 
بەوەی كە بتوانێ لە ئاییندەیەكی نزیك ببێتە خودان 
بڕوانامەی )دەنگی( ئەكادیمی و زانستی و بۆیر 
لە مەیدانی گۆرانی و ئاوازی كوردیدا، بەتایبەت 
ئ������ەو دەنگان������ەی وەك )فەریق������ی( چاوەڕوانی 
زۆر لەوە زیاتری لێدەك������رێ، دەخوازم لەیلاخان 
ببێتە هاندەرێكی زانس������تی گۆرانی و دەنگی 
بەهرەمەن������دی ئافرەتان لەوێ������وە وانە دەنگیە 
جوانەكانی ئافرەت������ی كورد بڵێتەوە بۆ ئەوەی 
تواناسازی  نزیك پێشبڕكێی  ئاییندەیەكی  لە 
دەنگەواری گیژان ب������ێ و بەهرە و دەنگی 

ئافرەتی كورد بە هەموو دنیا بناسێنێ.

رە هونەرییەكان 
ژمارەیە لە بابەتی هەڵسەنگاندنی كا

بۆ ئەم 

هونەرمەن������د لەیلافەریقی بخەینە 
بەباش������مان زانی خانم������ە 

 شارەزان لە بواری 
تەرازووی هەڵس������ەنگاندنی كەس������انێك كە

ۆیان لەم بوارەدا 
گۆرانی و موزیك و بەش������ێكی تەمەن������ی خ

ادیی������ەوە راو بۆچوون و 
 ئێمە ب������ەو پەڕی ئاز

بەس������ەربردووە،

روو، هیوادارین 
خۆیان دەخەینە 

ەم بەڕێزانە وەك 
تێبنییەكانی ئ

ەم رووەوە خزمەتێك بە هونەری كوردی و خودی 
توانیبێتمان ل

ە بكەین كە هەڵسەنگاندنی بۆ دەكەین.
ئەو هونەرمەند

مەر
عو

نە 
ۆش

: ر
ئا

خۆزگە لەیلا فەریقی لەسەر ستایلە كۆنەكەی خۆی مابایەوە
بژار دیلانی هونەرمەند لە هەڵسەنگاندنی تایبەتی خۆیدا دەربارەی لەیلا 
فەریقی دەڵێ »من لەس������ەرەتای دەس������ت پێكردن بەكاری هونەری كارم 
لەگەڵی كردووە، لەیلا فەریقی یەكێكە لەو هونەرمەندە س������ەركەوتووانەی 
كە بەدەنگ������ی خۆی گۆرانی دەڵێت، ئەم������ە زۆر گرنگە، بەڵام خۆزگە 
لەیلا فەریقی لەسەر ستایلە كۆنەكەی خۆی مابایەوە، چونكە ستایلێكی 
كوردان������ەی بەكاردەهێنا خۆی دەنگێكی كوردان������ەی هەیە با میوزیك و 
ئاوازەكانی پێشكەوتووتر كردبا نەك ئاوازی توركی و عەرەبی بەكارهێنابا. 
م������ن خۆم یەكێك������م لەو كەس������انەی كەدەنگی لەیلا فەریق������م زۆر بەلاوە 

خۆشە.
بەشێك لەكارەكانی موڵكی كوردانەی پێوە دیار بوو

خانمە هونەرمەندی خاوەن ئەزموون و شارەزا لە گۆرانی شەهێن تاڵەبانی 
دەرب������ارەی كارەكانی لەیلا فەریقی دەڵێت »لەیلا دەنگێكی زۆر خۆش������ی 
هەیە، بەش������ێك لەكارەكانی زۆر ج������وان بوون، بەڵام بەش������ێكی دوور بوو 
لەستایلی كوردی، حەزم دەكرد وەك سەرەتا چۆن دەستی بەكاری هونەری 
كرد هەر لەسەر ئەم ستایلە ڕۆیشتبا، چونكە ئەوكات ستایلی كوردیانەی 

بەكار دەهێنا.
یەكێكە لەو ئافرەتە سەركەوتووانەی توانی خۆی لەقەرەی مەقام بدات

هونەرمەند هەڵبەس������ت س������ەڵاح ش������ارەزا لەبواری گۆرانی 
و موزی������ك دەڵێت »لەی���ل��ا یەكێكە ل������ەو هونەرمەندە 

ئافرەتان������ەی توانیویەت������ی لەڕووی ئ������ەداو بوێری 
گۆران������ی وت������ن ڕێچكەیەكی تایب������ەت بەخۆی 
دابنێت و توانیویەتی زۆر بەس������ەركەوتووانە لەسەر 
س������تایلی خۆی گۆرانی بڵێت بەتایبەت لەس������ەر 
ش������انۆ و س������تۆدیۆ زۆر بەجوانی ئەو میلۆدی و 

ئاوازانە دەڵێت. ه������ەر هونەرمەندێكیش ئازادە بەچ 
ش������ێوەیەك گۆرانی دەڵێت، بەڵام ب������ە بۆچوونی من 

ئەو س������تایلانەی لەسیاچەمانەو هەروەها زیندوم كەوە كە 
بورهان موفتی كاری بۆ كرد، ئەمانە یەكێك بوون لە هەرە 

كارە سەركەوتووەكانی لەیلا. هەروەها ئەو ئافرەتە توانیویەتی 
زۆر س������ەركەوتووانە خۆی لەقەرەی مەقام بدات، لەراستی 

لەكوردستان ئەم جۆرە ئافرەتانە كەمن.
لەیلا توانی بەهۆی ئەلبوومی یەكەم و دووەم ئاستی بەرزی 

خۆی سەلماند
هونەرمەن������د بورهان موفتی زادە ش������ارەزا لەبواری ئاوازدانانەوە 

دەڵێ������ت »هی������چ گومانێك ل������ەوەدا نییە لەی���ل��ا هونەرمەندێكی 
بەتوانایە. لەیلا دوو قۆناغی هونەری تێپەڕكردووە، یەكێكی 

لەس������ەرەتای دەستپێكردنی كارە هونەرییەكانی بوو 
كە هات������ە ئەوروپا، ئەو كات 

لە تەلەڤزیۆنە كوردیەكان 
بەتایب������ەت لەمیدی������ا 

تیڤی ئەوەی س������ەلماند كە هونەرمەندێكی بەتوانای������ە. ئەو كارانەی كە 
لەئەوروپ������ا ئەنجامی دا لەس������یدی یەكەم و دووەم ئاس������تی بەرزی خۆی 
س������ەلماند و ل������ەم دوو ئەلبوومە لەقۆناغی دووەم گەڕایەوە كوردس������تان و 
ئەلبومی س������ێیەمی ئەنجامدا زۆر قسە لەسەر ئەلبوومی سێیەمی ناكەم، 
چونكە خەڵك زۆر قسەی لەسەر كردووە، بەڵام دەتوانم بڵێم لەدوو بەرهەمی 
یەكەم و دووەم زیاتر سەركەوتنی بەدەست هێنا، لەبەرهەمی دووەمی حەوت 
تراك هی من بوو. ئێس������تاش نازانم بەرنام������ەی چییە، بەڵام هیوادارم لە 
كارەكانی س������ەركەوتوو بێت، ماوەیەكە بێدەنگە نازانم هۆكارەكەی چییە، 

هیوادارم بەزووترین كات دەست بەكارەكانی خۆی بكاتەوە«.
بەم دواییانە تێكستەكانی زیاتر لەقسەی ئاسایی ڕۆژانە دەچێت

تێكس������تنووس و ش������اعیر ڕێدار س������ابیر دەڵێت »بەڕای من یەكێكە لەو 
هونەرمەندانەی كە توانی لەماوەیەكی كەمدا هونەرێكی جوان پێش������كەش 
بكات، یەكێكە لەو هونەرمەندانەی كەخاوەن دەنگێكی بەرزە، ئەو دەتوانێت 
لەقوڵایی دەنگیەوە هەستی شاعیرانە دەرببڕێت. بۆیە هەمیشە بەهەڵچوونەوە 
گۆرانی دەڵێت كە هێوریش دەبێتەوە هەموو هەس������تەكانی خۆش������مان هێور 
دەكاتەوە، یەكێكە لەو هونەرمەندان������ەی بەهەڵبوون و دامركانەوە گۆرانی 
دەڵێت، ئەمەش یەكێكە لەس������یفەتە باش������ەكانی هونەرمەند، چونكە خاوەن 
دەنگێكی خاو و بێزار كەر نییە، بەڵام هەندێك جار زیاد لەپێویست دەنگی 
خۆی بەرز دەكاتەوە، بەڵام لەگەڵ ئەو هەڵچوون و داچوونەی 
دەنگی چێژێكی خۆشمان پێدەبەخشێت، چونكە دەنگی 
سروش������تی خۆیەتی. پێویستە سایكۆلۆژی شاعیری 
خ������ۆی ئاوێتەی یەكتر ب������كات، بۆئەوەی جوانتر 
ئەداكە پێشكەش بكاتن. ماوەیەك تێكستەكانی 
هەڵیدەبژارد پڕ مان������او بەچێژ بوون، بەڵام 
بەم دواییانە تێكستەكانی زیاتر لەقسەی 
ئاس������ایی ڕۆژانە دەچێت. لەكلیپەكانی 
تەعبیر  دەكاتن كە  نمایش������ێكی جوان 
حاڵەت������ی  و  دەكات  لەگۆرانییەك������ە 
تێكستەكە نیشان دەدات، بەڵام پێویستە 
لەكات������ی كلیپەكان������ی ڕای و خۆی 
شاعیرەكەی لەگەڵ دەرهێنەرەكە یەك 
بێت بۆئەوەی زیاتر سەركەوتوو بێت، 
چونكە كلیپ نمایشكردنی دەقە 

شیعرەكەیە.


